Avariya-qutqaruv kuchlari boshqarmaning asosiy vazifalari:

vazirlik avariya-qutqaruv kuchlari tuzilmalari faoliyatiga rahbarlik qilish, faoliyatini takomillashtirish bo‘yicha amaliy-uslubiy yordam ko‘rsatish;

tashkil etiluvchi tuzilmalarda jangovor tayyorgarlik bo‘yicha tadbirlarni tegishli qismda ishlab chiqish, tashkillashtirish va amalga oshirish;

vazirlik Markaziy apparati harbiy xizmatchilari va xizmatchilari bilan qomondonlik va xizmat tayyorgarligi bo‘yicha mashg‘ulotlarni tashkil etish;

respublika hududidagi aholi yashash punktlari, muassasalar, korxonalar va tashkilotlarda favqulodda vaziyatlar va terrorchilik xurujlari oqibatlarini bartaraf etish tartibini tegishli FM boshliqlari bilan hamkorlikda belgilashni muvofiqlashtirish;

favqulodda vaziyatlar oqibatlarini bartaraf etish uchun avariya-qutqaruv kuchlari tuzilmalarining doimiy shayligini ta’minlash, jismoniy va kasbiy tayyorgarlikni nazorat qilish;
qutqaruvchilarni tayyorlash maqsadida favqulodda vaziyatlar oqibatlarini bartaraf etish bo‘yicha qutqaruvchilarning harakatlarining ilg‘or uslub va shakllarini o‘rganish va amaliyotga tadbiq etish;

favqulodda vaziyatlar oqibatlarini bartaraf etishda avariya-qutqaruv tuzilmalarining harakatlarining tahlilini qilish va tahlil asosida avariya-qutqaruv tuzilmalari hamda hududiy va ob’ekt Fuqaro muhofazasi tuzilmalarining doimiy tayyorgarlikni oshirish bo‘yicha chora-tadbirlarni ishlab chiqish va ularga amaliy va uslubiy yordam ko‘rsatish.

Avariya-qutqaruv kuchlari boshqarmasining funksiyalari:

vazirlik tizimi va FVDTda avariya-qutqaruv kuchlari faoliyatiga doir buyruqlar, ko‘rsatmalar, uslubiy qo‘llanmalar, qomondonlik va xizmat tayyorgarlik dasturlari hamda Vazirlar Mahkamasining qarorlari va farmoyishlari loyihalarini ishlab chiqadi;

vazirlik avariya-qutqaruv kuchlari tuzilmalari hamda FVDT hududiy va funksional quyi tizimi FM tuzilmalarining favqulodda vaziyatlar oqibatlarini bartaraf etish bo‘yicha amalga oshirilayotgan tadbirlariga tezkor-uslubiy rahbarlik qiladi;

qutqaruvchilarning kasbiy malakalarini oshirish va tarjiba almashish maqsadida avariya-qutqaruv ishlarini olib borish uslublari va shakllarini takomillashtirish masalalari bo‘yicha konferensiyalar, yig‘ilishlar, o‘quv yig‘inlari va seminarlarni tashkillashtiradi hamda tegishli sharhlarni ishlab chiqaradi;

avariya-qutqaruv tuzilmalarida ko‘rgazmali va amaliy-uslubiy mashg‘ulotlar rejalashtiradi va tashkil etadi, mavzuiy o‘quv rejalar hamda uslubiy-o‘quv qo‘llanmalarni ishlab chiqadi;

qutqaruvchilar bilan nazorat-tekshiruv mashg‘ulotlarini rejalashtiradi va tashkillashtiradi;

kelgusida tavsiyalarni tayyorlash maqsadida avariya-qutqaruv tuzilmalarini yakuniy tekshiruvlarini tashkillashtiradi;

qutqaruvchilarni tayyorlash bo‘yicha rahbarlik ishlarini rejalashtiradi va tashkil qiladi;

vazirlik Markaziy apparati harbiy xizmatchilari va xizmatchilari bilan qomondonlik va xizmat tayyorgarligi bo‘yicha mashg‘ulotlarni rejalashtiradi va tashkil etadi hamda vazirlik hududiy va tarkibiy tuzilmalarida mashg‘ulotlarning tashkil etilishini nazorat qiladi;

avariya-qutqaruv tuzilmalarining tayyorligi va ulardan foydalanishni, favqulodda vaziyatlar hududlariga harakat qilishga hamda favqulodda vaziyatlarni qurshab olish va bartaraf etish bo‘yicha ishlarni olib borishga doimiy tayyorligini ta’minlashni nazorat qiladi,

avariya-qutqaruv tuzilmalarida jismoniy va kasbiy tayyorgarlik mashg‘ulotlarini rejalashtiradi va o‘tkazilishini nazorat qiladi;

turli xil avariyalar, falokatlar va ekstremal holatlarda harakat qilishda qutqaruvchilarning  maxsus tayyorgarligi dasturi vauslubiy kщrsatmasini ishlab chiqadi;

vazirlik avariya-qutqaruv kuchlarini FVDT hududiy va funksional quyi tizimi bilan hamkorlikda harakatlari va tayyorgarligi bo‘yicha uslubiy qo‘llanmalar ishlab chiqadi;


qutqaruvchilarni attestatsiyadan o‘tkazish ishlarini tashkillashtiradi, qutqaruvchilarni kasbiy mahoratini oshirish uchun ularni  attestatsiyadan o‘tkazish bo‘yicha nizom va qo‘llanmalar ishlab chiqadi;

FVDT kuch va vositalarini favqulodda vaziyatlarni oqibatlarini bartaraf etish bo‘yicha harakatlarga tayyorgarlik holatini muntazam ravishda tekshirib boradi;

favqulodda vaziyatlar va alohida davrda umumiy va maxsus maqsadli tuzilmalarni barpo qiladi hamda ularning tayyorgarligini nazorat qiladi;

FM tuzilmalarini me’yorga asosan texnika va anjomlar bilan ta’minlanganligini nazorat qiladi;

vazirlik tizimida maxsus avariya-qutqaruv texnika va asbob-anjomlarining umumiy hisobini yuritadi;

sodir bo‘lgan favqulodda vaziyatlarni tahlil qilishda ishtirok etadi, tahlil natijalariga ko‘ra tezkor va bevosita bo‘ysinuvdagi tuzilmalar hamda hududiy va ob’ektlar FM tuzilmalarining doimiy tayyorgarligini oshirish bo‘yicha tadbirlar ishlab chiqadi;

avariya-qutqaruv, qidiruv-qutqaruv va boshqa kechiktirib bo‘lmaydigan ishlarni olib borish uchun qabul qilinadigan qarorlarga zaruriy hisoblarni va takliflarni ishlab chiqadi.
